
	1. 
	ՀՀ ֆինանսների նախարարություն
	ՀՀ վարչապետի 2019 թվականի դեկտեմբերի 24-ի թիվ 02/12.12/57636-2019 հանձնարարականի շրջանակներում ՀՀ ֆինանսների նախարարություն ներկայացված` ՀՀ տարածքային կառավարման և ենթակառուցվածքների նախարարության կողմից մշակված՝ Հայաստանի Հանրապետության հարկային օրենսգրքում փոփոխություններ և լրացումներ կատարելու մասին, «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին և «Գովազդի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների նախագծերի վերաբերյալ հայտնում ենք հետևյալը:
Նախագծերով, մասնավորապես, առաջարկվում է սահմանել, որ`
1) Հայաստանի Հանրապետության ընդհանուր օգտագործման պետական ավտոմոբիլային ճանապարհների` համայնքների վարչական սահմանների միջով անցնող տարանցիկ հատվածներում գովազդ տեղադրելու համար ճանապարհային հարկ չի վճարվում,
2) միջպետական, հանրապետական և մարզային նշանակության ավտոմոբիլային ճանապարհներին (բացառությամբ համայնքների վարչական սահմանների միջով անցնող տարանցիկ հատվածներում), ինչպես նաև այդ ճանապարհների օտարման շերտերում և պաշտպանական գոտիներում տեղադրվող գովազդային վահանակին «Գովազդի մասին» օրենքի 13-րդ հոդվածի 1.2-րդ կետով սահմանված կարգով որպես սոցիալական գովազդ ճանաչված գովազդ տեղադրելու դեպքում ճանապարհային հարկի դրույքաչափը 0 դրամ է,
3) միջպետական, հանրապետական և մարզային նշանակության ավտոմոբիլային ճանապարհներին (բացառությամբ համայնքների վարչական սահմանների միջով անցնող տարանցիկ հատվածներում), ինչպես նաև այդ ճանապարհների օտարման շերտերում և պաշտպանական գոտիներում տեղադրվող դատարկ գովազդային վահանակների դեպքում ճանապարհային հարկը հաշվարկում է ՀՀ հարկային օրենսգրքի այսուհետ Օրենսգիրք 190-րդ հոդվածի 1-ին մասի 1-ին կամ 2-րդ կետերով սահմանված դրույքաչափերով հաշվարկված հարկի 25 տոկոսի չափով,
4) եթե արտաքին գովազդ տարածող գովազդակիրը միջպետական, հանրապետական և մարզային նշանակության ավտոմոբիլային ճանապարհներին (բացառությամբ համայնքների վարչական սահմանների միջով անցնող տարանցիկ հատվածներում), ինչպես նաև այդ ճանապարհների օտարման շերտերում և պաշտպանական գոտիներում տեղաբաշխել և տարածել է իր կազմակերպության գովազդը, ապա ճանապարհային հարկը հաշվարկում է Օրենսգրքի 190-րդ հոդվածի 1-ին մասի 1-ին կամ 2-րդ կետերով սահմանված դրույքաչափերով հաշվարկված հարկի 10 տոկոսի չափով:
Հայաստանի Հանրապետության ընդհանուր օգտագործման պետական ավտոմոբիլային ճանապարհների՝ համայնքների վարչական սահմանների միջով անցնող տարանցիկ հատվածներում գովազդ տեղադրելու համար ճանապարհային հարկից ազատելու առաջարկության վերաբերյալ.
Նախագծերի ընդունման հիմնավորման համաձայն՝ առաջարկությունը հիմնավորվում է այն հանգամանքով, որ Հայաստանի Հանրապետության ընդհանուր օգտագործման ավտոմոբիլային ճանապարհների բնակավայրերի միջով անցնող տարանցիկ հատվածներում տեղադրված գովազդային վահանակների տեղադրման թույլտվությունները փաստացի տրամադրվել են տեղական ինքնակառավարման մարմինների կողմից և դրանց համար գանձվել է տեղական տուրք, որի դրույքաչափերը կրկնակի ավելի են, քան ճանապարհային հարկի դրույքաչափերն են։
Այդ կապակցությամբ, հարկ ենք համարում նշել, որ Օրենսգրքի 183-րդ հոդվածի 1-ին մասի համաձայն՝ ճանապարհային հարկը Հայաստանի Հանրապետության ավտոմոբիլային ճանապարհների ցանցի զարգացման, Հայաստանի Հանրապետության ընդհանուր օգտագործման պետական ավտոմոբիլային ճանապարհների շինարարության, նորոգման և պահպանման համար անհրաժեշտ դրամական միջոցների գոյացման նպատակով պետական բյուջե վճարվող հարկ է:
«Ավտոմոբիլային ճանապարհների մասին» ՀՀ օրենքի 8-րդ հոդվածի 2-րդ մասի համաձայն՝ ընդհանուր օգտագործման պետական ավտոմոբիլային ճանապարհների նախագծման, շինարարության, նորոգման և պահպանման, ինչպես նաև ճանապարհային երթևեկության կազմակերպման կահավորանքի շինարարության (տեղադրման), շահագործման, նորոգման և պահպանման ֆինանսավորումն իրականացվում է Հայաստանի Հանրապետության օրենքին համապատասխան` Հայաստանի Հանրապետության պետական բյուջեի միջոցների հաշվին:
Այսինքն, ընդհանուր օգտագործման պետական ավտոմոբիլային ճանապարհների շինարարության, նորոգման և պահպանման ծախսերն իրականացվում են պետական բյուջեի միջոցների հաշվին, իսկ այդ միջոցների գոյացման աղբյուր է հանդիսանում նաև Հայաստանի Հանրապետության ընդհանուր օգտագործման պետական ավտոմոբիլային ճանապարհներին, ինչպես նաև այդ ճանապարհների օտարման շերտերում և պաշտպանական գոտիներում գովազդ տեղադրելու համար Օրենսգրքով նախատեսված ճանապարհային հարկը:
Այս առումով, գտնում ենք, որ ներկայացված նախագիծը լրացուցիչ քննարկման և հիմնավորման կարիք ունի:
Միջպետական, հանրապետական և մարզային նշանակության ավտոմոբիլային ճանապարհներին (բացառությամբ` համայնքների վարչական սահմանների միջով անցնող տարանցիկ հատվածներում), ինչպես նաև այդ ճանապարհների օտարման շերտերում և պաշտպանական գոտիներում սոցիալական գովազդ տեղադրելու դեպքում ճանապարհային հարկից ազատելու, ինչպես նաև դատարկ գովազդային վահանակ կամ գովազդակրի կողմից իր կազմակերպության գովազդը տեղադրելու դեպքերում ճանապարհային հարկը ցածր դրույքաչափերով հաշվարկելու առաջարկությունների վերաբերյալ.
Առաջարկությունները ՀՀ ֆինանսների նախարարության քննարկմանը ներկայացվել են նաև նախկինում, որոնց վերաբերյալ հայտնել ենք հետևյալը:
1. Մինչև 2018 թվականի հունվարի 1-ը գործող՝ «Ճանապարհային վճարի մասին» ՀՀ օրենքի 8-րդ հոդվածի համաձայն՝ միջպետական և հանրապետական նշանակության ավտոմոբիլային ճանապարհներին տեղադրվող գովազդային վահանակին սոցիալական գովազդ տեղադրելու դեպքում սահմանված է եղել ճանապարհային վճարի 0 դրամ դրույքաչափ: Նույն հոդվածին համապատասխան` միջպետական նշանակության ճանապարհներին տեղադրվող գովազդային վահանակի մակերեսի յուրաքանչյուր քառակուսի մետրի համար սահմանված է եղել վճարի դրույքաչափ` 10000 դրամի չափով, իսկ հանրապետական նշանակության ճանապարհներին տեղադրվող գովազդային վահանակի մակերեսի յուրաքանչյուր քառակուսի մետրի համար` 7500 դրամի չափով:
Միաժամանակ, վերոնշյալ օրենքի համաձայն, ճանապարհային վճարը նվազեցվում էր 75 տոկոսի չափով միջպետական և հանրապետական նշանակության ավտոմոբիլային ճանապարհներին տեղադրվող դատարկ գովազդային վահանակների մասով, և 90 տոկոսով, եթե արտաքին գովազդ տարածող գովազդակիրը միջպետական և հանրապետական նշանակության ավտոմոբիլային ճանապարհներին տեղաբաշխել և տարածել է իր կազմակերպության գովազդը:
Ինչպես կարելի է նկատել, նախկինում գործող օրենսդրության համաձայն՝ ճանապարհային վճարի հաշվարկման ժամանակ հաշվի էր առնվում նաև գովազդի բովանդակությունը և գովազդային վահանակի՝ ըստ նշանակության օգտագործման հանգամանքը:
Օրենսգրքով, սակայն, վերանայվել է վերոնշյալ մոտեցումը՝ նկատի ունենալով գովազդի բովանդակության և գովազդային վահանակի՝ ըստ նշանակության օգտագործման հանգամանքի նկատմամբ հսկողություն իրականացնելու վարչարարական գործիքակազմի բացակայությունը: Մասնավորապես, Օրենսգրքի՝
1) 184-րդ հոդվածի 4-րդ մասի համաձայն` ՀՀ ընդհանուր օգտագործման պետական ավտոմոբիլային ճանապարհներին գովազդ տեղադրելու համար ճանապարհային հարկ վճարողներ են համարվում ՀՀ ընդհանուր օգտագործման պետական ավտոմոբիլային ճանապարհներին (այդ թվում` համայնքների վարչական սահմանների միջով անցնող տարանցիկ հատվածներում), ինչպես նաև այդ ճանապարհների օտարման շերտերում և պաշտպանական գոտիներում գովազդ տեղադրողները (գովազդակիրները),
2) 187-րդ հոդվածի 4-րդ մասի համաձայն` ՀՀ ընդհանուր օգտագործման պետական ավտոմոբիլային ճանապարհներին գովազդ տեղադրելու համար հարկման բազա է համարվում ՀՀ ընդհանուր օգտագործման պետական ավտոմոբիլային ճանապարհներին (այդ թվում` համայնքների վարչական սահմանների միջով անցնող տարանցիկ հատվածներում), ինչպես նաև այդ ճանապարհների օտարման շերտերում և պաշտպանական գոտիներում տեղադրված գովազդային վահանակի մակերեսը` արտահայտված քառակուսի մետրերով: Բազմակողմ (երկու և ավելի կողմ ունեցող) գովազդային վահանակի դեպքում հարկման բազա է համարվում գովազդային վահանակի բոլոր կողմերի մակերեսների հանրագումարը,
3) 195-րդ հոդվածի համաձայն` գովազդ տեղադրելու համար ճանապարհային հարկը հաշվարկվում է տեղադրված յուրաքանչյուր գովազդային վահանակի մակերեսի համար Օրենսգրքի 190-րդ հոդվածով սահմանված տարեկան դրույքաչափերով: Ընդ որում, յուրաքանչյուր հաշվետու եռամսյակի համար ճանապարհային հարկը հաշվարկվում է գովազդային վահանակի ընդհանուր մակերեսի և տարեկան դրույքաչափի արտադրյալի մեկ քառորդի չափով՝ անկախ գովազդային վահանակի պաստառի առկայությունից (գովազդի տարածումը դադարեցնելու հանգամանքից) կամ դրա փոփոխությունից:
Հաշվի առնելով վերոգրյալը՝ գտնում ենք, որ՝
1) գործնականում հնարավոր չէ արդյունավետ հարկային վարչարարությամբ հսկողություն իրականացնել գովազդի բովանդակության նկատմամբ և այդ ճանապարհով սոցիալական գովազդը տարբերակել այլ տեսակի գովազդներից: Ուստի, սոցիալական գովազդի մասով ճանապարհային հարկից ազատման արտոնություն տրամադրելու առաջարկությունն ընդունելի չէ: Միևնույն ժամանակ, հաշվի առնելով այն հանգամանքը, որ սոցիալական գովազդի պարագայում հաճախ որպես գովազդատու հանդես է գալիս պետությունը՝ ի դեմս պետական կառավարման մարմինների, որպես բարձրացված խնդրի կարգավորման այլընտրանքային տարբերակ, առաջարկում ենք քննարկել սոցիալական գովազդի տեղադրման համար վճարվելիք ճանապարհային հարկը համապատասխան բյուջետային ծրագրերով նախատեսելու, պետական բյուջեից ստանալու և գովազդակրի կողմից մատուցվող ծառայությունների գնի մեջ ներառելով՝ միջնորդավորված ձևով պետական բյուջե վճարելու հնարավորությունը,
դատարկ գովազդային վահանակների համար ճանապարհային հարկի տարբերակված՝ ավելի ցածր դրույքաչափերի կիրառության քաղաքականությունը պետք է դիտարկել այն տրամաբանությամբ, որ դատարկ գովազդային վահանակի տեղադրման և դրանով իսկ որոշակի տարածք զբաղեցնելու պարագայում մի կողմից սահմանափակվում է այլ գովազդակիրների կողմից գովազդային վահանակներ տեղադրելու հնարավորությունը, մյուս կողմից՝ սահմանափակվում է պետության՝ ճանապարհային հարկի տեսքով հարկային եկամուտներ ստանալու հնարավորությունը: Ուստի, դատարկ գովազդային վահանակների համար ճանապարհային հարկի տարբերակված՝ ավելի ցածր դրույքաչափի մեծությունը պետք է հիմնավորված լինի նաև այս տեսանկյունից:

	Ընդունվել է ի գիտություն
	

	2. 
	ՀՀ կրթության˒ գիտության˒ մշակույթի և սպորտի նախարարություն
	Հայաստանի Հանրապետության հարկային օրենսգրքում փոփոխություններ և լրացումներ կատարելու մասին Հայաստանի Հանրապետության օրենքի նախագծի          2-րդ հոդվածը առաջարկում եմ խմբագրել, քանի որ նույն հոդվածի 2-րդ կետով լրացվող 4.1-ին մասը երկրորդ պարբերություն չունի: 
Միաժամանակ, լրացուցիչ հիմնավորման կարիք ունի «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին և «Գովազդի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների նախագծերի 2-րդ հոդվածով նախատեսված օրենքների համապատասխան փոփոխությունների տարածումը 2018 թվականի հունվարի 1-ից հետո ծագած հարաբերությունների վրա:

	Ընդունվել է 







Ընդունվել է ի գիտություն
	Կատարվել է համապատասխան փոփոխությունը

	3. 
	 ՀՀ բարձր տեխնոլոգիական արդյունաբերության նախարարություն
	Առաջարկություններ  և  դիտողություններ  չկան
	Ընդունվել է ի գիտություն
	

	4. 
	ՀՀ էկոնոմիկայի նախարարություն
	Քննության առնելով Հայաստանի Հանրապետության հարկային օրենսգրքում փոփոխություններ և լրացումներ կատարելու մասին, «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին և «Գովազդի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների նախագծերը հայտնում ենք, որ ՀՀ էկոնոմիկայի նախարարությունը դիտողություններ չունի։
	Միաժամանակ տարընթերցումներից խուսափելու նպատակով առաջարկում ենք «Գովազդի մասին» Հայաստանի Հանրապետության օրենքում հստակեցնել «արտաքին գովազդ» հասկացությունը սահմանելով այնպես, որ.
· այն ներառի բացառապես շինություններից դուրս կամ դրանց վրա տեղակայված գովազդը։ Այսինքն՝ դրսից երևացող, սակայն շինության ներսում տեղակայված գովազդը չհամարվի արտաքին գովազդ։ 
Արտաքին գովազդը տարանջատել գործունեության մասին առաջնային տեղեկություններից: Եթե տնտեսավարողը փակցնում է տեղեկություններ իր ապրանքային նշանի, կամ այն մասին, թե ինչպիսի ապրանքներ են վաճառվում կամ ծառայություններ մատուցվում իր կողմից, այդ տեղեկությունները գովազդ չհամարվեն (օրինակ` մրգի, բանջարեղենի իրացմամբ զբաղվող առևտրի օբյեկտի վրա «Միրգ, բանջարեղեն» գրառումը):
	Ընդունվել է ի գիտություն։
	Հայտնում ենք, որ առաջարկությունը դուրս է սույն նախագծերի կարգավորման փաթեթից։

	5. 
	ՀՀ պետական եկամուտների կոմիտե (1)

	ՀՀ պետական եկամուտների կոմիտեն քննարկել է Հայաստանի Հանրապետության հարկային օրենսգրքում փոփոխություններ և լրացումներ կատարելու մասին, «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին և «Գովազդի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների նախագծերը, ինչի առնչությամբ հայտնում ենք հետևյալը:
1. Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքի նախագծով (այսուհետ՝ նախագիծ) առաջարկվում է համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում տեղադրվող գովազդային վահանակների համար չհաշվարկել ճանապարհային հարկ: Նախագծի հիմավորմամբ՝ ՀՀ ավտոմոբիլային ճանապարհների բնակավայրերի միջով անցնող տարանցիկ հատվածներում գովազդային վահանակների տեղադրման թույլտվությունները փաստացի տրամադրվել են տեղական ինքնակառավարման մարմինների կողմից և դրանց համար գանձվել է տեղական տուրք, որի դրույքաչափերը կրկնակի ավել են, քան ճանապարհային հարկի դրույքաչափերը։ Առաջարկվում է ոլորտին առնչվող իրավական ակտերում կատարել համապատասխան փոփոխություններ և սահմանել, որ վերոնշյալ ճանապարհների տարանցիկ հատվածներում գովազդային վահանակների տեղադրման թույլտվությունների տրամադրումը և տուրքի գանձումը կկատարվի տեղական ինքնակառավարման մարմինների կողմից։ 
Մասնավորապես, ներկայացված առաջարկության մասով անհրաժեշտ է հաշվի առնել հետևյալը:
«Տեղական տուրքերի և վճարների մասին» ՀՀ օրենքի 9-րդ հոդվածի 1-ին մասի 14-րդ կետով սահմանված է տեղական տուրք՝ ավագանու սահմանած կարգին ու պայմաններին համապատասխան՝ համայնքի վարչական տարածքում արտաքին գովազդ տեղադրելու թույլտվության համար, բացառությամբ միջպետական և հանրապետական նշանակության ավտոմոբիլային ճանապարհների օտարման շերտերում և պաշտպանական գոտիներում տեղադրվող գովազդների թույլտվությունների (բացառությամբ Երևան քաղաքի):
ՀՀ կառավարության 19.01.2006թ. N765-Ն որոշմամբ հաստատված՝ ՀՀ ընդհանուր օգտագործման պետական ավտոմոբիլային ճանապարհներին գովազդի տեղադրման կարգի 4-րդ կետին համապատասխան՝ ճանապարհների վրա գովազդ տեղադրելու համաձայնությունը ճանապարհային երթևեկության անվտանգության մասով համաձայնեցնելով ՀՀ ոստիկանության հետ տալիս է` միջպետական և հանրապետական նշանակության ճանապարհների մասով (ներառյալ պաշտպանական գոտիները)` ՀՀ տարածքային կառավարման և ենթակառուցվածքների նախարարությունը, իսկ մարզային ենթակայության տեղական նշանակության ճանապարհների մասով` համապատասխան մարզպետը։
ՀՀ կառավարության 13.02.2014թ. N265-Ն որոշման 3-րդ և 4-րդ կետերին համապատասխան՝ ՀՀ ընդհանուր օգտագործման պետական ավտոմոբիլային ճանապարհների պետական ճանապարհային մարմին է համարվում՝ կառավարման մասով` ՀՀ տարածքային կառավարման և ենթակառուցվածքների նախարարությունը, միջպետական և հանրապետական նշանակության ավտոմոբիլային ճանապարհների տնօրինման մասով` ՀՀ տարածքային կառավարման և ենթակառուցվածքների նախարարությունը, բացառությամբ Երևան քաղաքի տարածքում գտնվող՝ այդ ճանապարհների մաս հանդիսացող հատվածների, մարզային նշանակության ավտոճանապարհների տնօրինման մասով՝ ՀՀ մարզպետները, իսկ Երևան քաղաքի տարածքում գտնվող՝ ՀՀ ընդհանուր օգտագործման միջպետական և հանրապետական նշանակության ավտոմոբիլային ճանապարհների մաս հանդիսացող հատվածների և տնօրինման, և կառավարման մասով՝ Երևանի քաղաքապետը, բացառությամբ Հյուսիս-Հարավ ճանապարհային միջանցքի ներդրումային ծրագրով նախատեսված ծրագծի մաս հանդիսացող ճանապարհահատվածների:
Այսպիսով, վերոնշյալ իրավական կարգավորումներին համապատասխան՝ համայնքների վարչական սահմանների միջով անցնող՝ ՀՀ ընդհանուր օգտագործման միջպետական և հանրապետական նշանակության ավտոմոբիլային ճանապարհների մաս հանդիսացող հատվածներում գովազդային վահանակներ տեղադրելու թույլտվություններ տրամադրելու և համապատասխանաբար տեղական տուրք գանձելու կարգավորումներ սահմանված են միայն Երևան համայնքի համար: Հարկ է հաշվի առնել, որ մնացած բոլոր դեպքերում համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում գովազդային վահանակ տեղադրելու համաձայնությունը՝ միջպետական և հանրապետական նշանակության ճանապարհների (ներառյալ պաշտպանական գոտիները) մասով տալիս է ՀՀ տարածքային կառավարման և ենթակառուցվածքների նախարարությունը, իսկ մարզային նշանակության ճանապարհների մասով՝ համապատասխան մարզպետը։ 
Անհրաժեշտ է նաև հաշվի առնել, որ համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածների մասով ճանապարհային մարմնի սահմանման առումով բացառություն կատարվել է միայն Երևան համայնքի մասով՝ որպես ճանապարհային մարմին սահմանելով Երևանի քաղաքապետին:
«Տեղական տուրքերի և վճարների մասին» ՀՀ օրենքի 9-րդ հոդվածի 1-ին մասի 14-րդ կետով տեղական տուրք է սահմանված ավագանու սահմանած կարգին ու պայմաններին համապատասխան՝ համայնքի վարչական տարածքում արտաքին գովազդ տեղադրելու թույլտվության համար, բացառությամբ միջպետական և հանրապետական նշանակության ավտոմոբիլային ճանապարհների օտարման շերտերում և պաշտպանական գոտիներում տեղադրվող գովազդների թույլտվությունների (բացառությամբ Երևան քաղաքի)։ Միաժամանակ, նույն օրենքի 12-րդ հոդվածի 1-ին մասի 14-րդ կետով դրույքաչափերը սահմանված են ավագանու սահմանած կարգին ու պայմաններին համապատասխան՝ համայնքի վարչական տարածքում արտաքին գովազդ տեղադրելու թույլտվության համար, բացառությամբ Երևան քաղաքի և միջպետական ու հանրապետական նշանակության ավտոմոբիլային ճանապարհների օտարման շերտերում և պաշտպանական գոտիներում տեղադրվող գովազդների թույլտվությունների։ Վերոնշյալ կարգավորումներով ստացվում է, որ Երևան քաղաքից բացի մյուս համայնքներում միջպետական և հանրապետական նշանակության ավտոմոբիլային ճանապարհների օտարման շերտերում և պաշտպանական գոտիներում գովազդների տեղադրման թույլտվության տրամադրման իրավասություններ և դրույքաչափեր սահմանված չեն։ Միաժամանակ, համապատասխան դրույքաչափ սահմանված չէ նաև Երևան քաղաքում միջպետական և հանրապետական նշանակության ավտոմոբիլային ճանապարհների օտարման շերտերում և պաշտպանական գոտիներում գովազդների տեղադրման թույլտվության տրամադրման համար (ինչը ևս կարգավորման կարիք ունի)։
Հաշվի առնելով վերոնշյալը և այն հանգամանքը, որ Երևան քաղաքից բացի մյուս համայնքներում միջպետական և հանրապետական նշանակության ավտոմոբիլային ճանապարհների օտարման շերտերում և պաշտպանական գոտիներում գովազդների տեղադրման համար տեղական տուրք չի գանձվում, առաջարկում ենք նախագծով առաջարկվող կարգավորումները սահմանել միայն Երևան համայնքի վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում տեղադրվող գովազդային վահանակների մասով:
2. Նախագծով առաջարկվող փոփոխությունների վերաբերյալ հայտնում ենք հետևյալը.
- առաջարկում ենք նախագծի 2-րդ հոդվածի 1-ին կետից հանել նույն հոդվածի 4.1-րդ մասին վերաբերող բացառությունը և 2-րդ հոդվածի 2-րդ կետը, քանի որ ցանկացած պարագայում պետք է սահմանվի ճանապարհային հարկով հարկման բազան, որպեսզի օրենսգրքի 190-րդ հոդվածով սահմանվի համապատասխան դրույքաչափ: Միաժամանակ, նույն կետի 2-րդ պարբերության կարգավորումներն առաջարկում ենք սահմանել օրենսգրքի 185-րդ հոդվածի 3-րդ մասով,
- առաջարկում ենք նախագծի 3-րդ հոդվածի 2-րդ կետում «սոցիալական գովազդ» բառերը փոխարինել «Գովազդի մասին» օրենքի 13-րդ հոդվածի 1.2-րդ կետով սահմանված կարգով ճանաչված սոցիալական գովազդ» բառերով,
- առաջարկում ենք նախագծի 3-րդ հոդվածի 3-րդ կետով օրենսգրքի 190-րդ հոդվածում լրացվող 2-րդ և 3-րդ մասերում «դիմաց գանձվում է» բառերը փոխարինել «համար ճանապարհային հարկը հաշվարկվում է» բառերով, իսկ «վճարի» բառը՝ «հարկի» բառով,
- նախագծի 4-րդ հոդվածի 2-րդ կետն առաջարկում ենք շարադրել հետևյալ խմբագրությամբ.
«2) 1-ին մասը  լրացնել հետևյալ բովանդակությամբ 4-րդ և 5-րդ կետերով.
«4) եթե գովազդային վահանակի վրա տեղադրված սոցիալական գովազդը փոխարինվում է այլ տեսակի գովազդով հարկային տարվա ընթացքում, ապա՝
ա. ճանապարհային մարմնի հետ տեխնիկական պայմանների համապատասխանության ակտում համապատասխան գրառման կատարման օրն ընդգրկող հաշվետու եռամսյակի համար ճանապարհային հարկը հաշվարկվում է սույն մասի 1-ին կետում նշված կարգով՝ ակտում համապատասխան գրառման կատարման օրվան հաջորդող օրվանից մինչև հաշվետու եռամսյակի ավարտն ընկած օրերի թվերին համամասնորեն,
բ. ակտում համապատասխան գրառման կատարման օրն ընդգրկող հաշվետու եռամսյակին հաջորդող եռամսյակների համար, բացառությամբ սույն մասի 3-րդ կետով սահմանված դեպքերի, ճանապարհային հարկը հաշվարկվում է սույն մասի 1-ին կետով սահմանված կարգով.
5) եթե գովազդային վահանակի վրա տեղադրված սոցիալական գովազդը Կառավարության սահմանած կարգի խախտմամբ փոխարինվում է գովազդի այլ տեսակով հարկային տարվա ընթացքում, ապա՝
ա. ճանապարհային մարմնի կողմից խախտման հայտնաբերման օրն ընդգրկող հաշվետու եռամսյակի համար ճանապարհային հարկը հաշվարկվում է սույն մասի 1-ին կետով սահմանված կարգով, բացառությամբ սույն մասի 3-րդ կետով սահմանված դեպքերի,
բ. ճանապարհային մարմնի կողմից խախտման դեպքն արձանագրելու օրն ընդգրկող հաշվետու եռամսյակին հաջորդող եռամսյակների համար, բացառությամբ սույն մասի 3-րդ կետով սահմանված դեպքերի, ճանապարհային հարկը հաշվարկվում է սույն մասի 1-ին կետով սահմանված կարգով:»։
3. «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին, «Գովազդի մասին» Հայաստանի Հանրապետության օրենքում փոփոխություններ և լրացումներ կատարելու մասին» և Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքների նախագծերով հետին ուժ տալու կարգավորումները ենթակա են լրացուցիչ քննարկման։
	1․ Չի ընդունվել








































































































































































































































































Ընդունվել են
































3․ Ընդունվել է ի գիտություն
















































	1․ Օրենքի փոփոխության առաջարկի գլխավոր իմաստը հանդիսանում է բացառության մեջ բացի Երևան քաղաքից ՀՀ մարզերի բնակավայրերը ներգրավվելը: Նպատակը – Երևան քաղաքին և ՀՀ մարզերին համահավասար զարգացման պայմաններ ապահովվելու, տեղական բյուջեների համալրման լրացուցիչ հնարավորություններ ստեղծելու, բնակավայրերի քաղաքաշինական զարգացման և ճարտարապետական տեսքի առումով տեղական համայնքների իրավասությունը չսահմանափակելը: 
ՀՀ 2016 թվականի հոկտեմբերի 4-ի Հարկային օրենսգրքի փոփոխության կիրառումը առաջացրել է Երևան քաղաքի և մարզային բնակավայրերի տեղական ինքնակառավարման մարմինների արձագանքները այն մասով, որ առաջարկվող փոփոխությունը չընդունելու դեպքում բնակավայրերի համար քաղաքաշինական քաղաքականության առումով նպատակահարմար չի լինի բնակավայրի տարածքում ունենալ գովազդային վահանակներ, ինչի արդյունքում արտաքին գովազդը փաստացի կվերանա ՀՀ մարզային բնակավայրերից, բազմաթիվ տնտեսավարող սուբյեկտներ կզրկվեն բիզնեսից, իսկ պետությունը վճարվող հարկերից և այդ վահանակների վրա անվճար սոցիալական գովազդ տեղադրելու հնարավորությունից:
Միաժամանակ հայտնում ենք, որ ՀՀ տարածքային կառավարման և ենթակառուցվաքծների նախարարության կողմից մշակվել և շրջանառության մեջ է դրվել «Տեղական տուրքերի և վճարների մասիրն» օրենքում փոփոխություններ կատարելու մասին նախագիծը, որով նախատեսվում է տալ լուծում նշած հարցերին։














































































































































































































































Կատարվել են համապատասխան փոփոխությունները



































3․ Համաձայն ՀՀ Արտաքին գովազդի զարգացման խորհուրդ ՀԿ-ի տրամադրած տեղեկատվության ՀՀ մարզերում առկա գովազդային վահանակների գերակշիռ մասը չնչին բացառությամբ փաստացի տեղադրված են բնակավայրերի կենտրոնական փողոցների վրա, որոնք հանդիսանում են միջպետական, հանրապետական կամ մարզային ճանապարհների մաս:
Բնակավայրերում գովազդային վահանակները տեղադրվել են համաձայն Գովազդի մասին օրենքի, տեղական ինքնակառավարման մարմինների որոշման հիման վրա, մինչև Հարկային օրենսգրքի փոփոխությունը և ՀՀ կառավարության 13.02.2014թ. N265-Ն որոշման ընդունումը, և դրանց համար տեղադրման օրվանից հաշվարկվել և գանձվել է տեղական տուրքեր համաձայն համայնքների ավագանիների սահմանած դրույքաչափերի: 
Հետին ուժ չտալու դեպքում տնտեսավարող սուբյեկտները ստիպված կլինեն պահանջել տեղական ինքնակառավարման մարմիններից հետ փախանցել արդեն վճարված տեղական տուրքերը և այդ ժամկետի համար վճարել ճանապարհային հարկ, որը ծավալով զգալիորեն պակաս կլինի վճարված տուրքերից: 


	6. 
	ՀՀ պետական եկամուտների կոմիտե (2)

	ՀՀ պետական եկամուտների կոմիտեն քննարկել է Հայաստանի Հանրապետության հարկային օրենսգրքում փոփոխություններ և լրացումներ կատարելու մասին, «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին և «Գովազդի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների նախագծերը, ինչի առնչությամբ հայտնում ենք հետևյալը:
1. Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքի նախագծով (այսուհետ՝ նախագիծ) ներկայացված՝ համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում (այդ թվում՝ այդ ճանապարհների օտարման շերտերում և պաշտպանական գոտիներում) տեղադրվող գովազդային վահանակների համար ճանապարհային հարկ չհաշվարկելու առաջարկության մասով Պետական եկամուտների կոմիտեն իր դիրքորոշումը հայտնել է 13.11.2019թ. N01/3-3/71574-2019 գրությամբ։ 
Մասնավորապես, գրությամբ առաջարկվել էր նախագծով առաջարկվող կարգավորումները սահմանել միայն Երևան համայնքի վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում (այդ թվում՝ այդ ճանապարհների օտարման շերտերում և պաշտպանական գոտիներում) տեղադրվող գովազդային վահանակների մասով, հաշվի առնելով այն հանգամանքը, որ «Տեղական տուրքերի և վճարների մասին» ՀՀ օրենքով, ՀՀ կառավարության 19.01.2006թ. N765-Ն և 13.02.2014թ. N265-Ն որոշումներով սահմանված կարգավորումներին համապատասխան՝ համայնքների վարչական սահմանների միջով անցնող՝ ՀՀ ընդհանուր օգտագործման միջպետական և հանրապետական նշանակության ավտոմոբիլային ճանապարհների օտարման շերտերում և պաշտպանական գոտիներում գովազդային վահանակ տեղադրելու թույլտվություն տրամադրելու և համապատասխանաբար տեղական տուրք գանձելու կարգավորումներ սահմանված են միայն Երևան համայնքի համար: Մնացած բոլոր դեպքերում համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում գովազդային վահանակ տեղադրելու համաձայնությունը՝ միջպետական և հանրապետական նշանակության ճանապարհների (ներառյալ պաշտպանական գոտիները) մասով տալիս է ՀՀ տարածքային կառավարման և ենթակառուցվածքների նախարարությունը, իսկ մարզային նշանակության ճանապարհների մասով՝ համապատասխան մարզպետը: Միաժամանակ, համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածների մասով ճանապարհային մարմնի սահմանման առումով բացառություն կատարված է միայն Երևան համայնքի մասով՝ որպես ճանապարհային մարմին սահմանելով Երևանի քաղաքապետին:
Նախագծերին կից ներկայացված ամփոփաթերթին համապատասխան՝ ներկայացված առաջարկությունը չի ընդունվել այն հիմնավորմամբ, որ առաջարկվող փոփոխությունների գլխավոր իմաստը հանդիսանում է բացառության մեջ բացի Երևան քաղաքից ՀՀ մարզերի բնակավայրերը ներգրավելը, Երևան քաղաքին և ՀՀ մարզերին համահավասար զարգացման պայմաններ ապահովելը, տեղական բյուջեների համալրման լրացուցիչ հնարավորություններ ստեղծելը, բնակավայրերի քաղաքաշինական զարգացման և ճարտարապետական տեսքի առումով տեղական համայնքների իրավասությունը չսահմանափակելը: Միաժամանակ, նշվել է, որ առաջարկվող փոփոխությունը չընդունելու դեպքում բնակավայրերի համար քաղաքաշինական քաղաքականության առումով նպատակահարմար չի լինի բնակավայրի տարածքում ունենալ գովազդային վահանակներ, ինչի արդյունքում արտաքին գովազդը փաստացի կվերանա ՀՀ մարզային բնակավայրերից, բազմաթիվ տնտեսավարող սուբյեկտներ կզրկվեն բիզնեսից, իսկ պետությունը վճարվող հարկերից և այդ վահանակների վրա անվճար սոցիալական գովազդ տեղադրելու հնարավորությունից:
Վերոնշյալի առնչությամբ հայտնում ենք, որ նախ անհրաժեշտ է որոշել, թե որքանով է նպատակահարմար տեղական բյուջեների համալրման նպատակով համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում (այդ թվում՝ այդ ճանապարհների օտարման շերտերում և պաշտպանական գոտիներում) գովազդային վահանակ տեղադրելու համար՝ ճանապարհային հարկի փոխարեն տեղական տուրքի սահմանումն այն դեպքում, երբ «Ավտոմոբիլային ճանապարհների մասին» ՀՀ օրենքի 8-րդ հոդվածին համապատասխան՝ ընդհանուր օգտագործման պետական ավտոմոբիլային ճանապարհների նախագծման, շինարարության, նորոգման և պահպանման, ինչպես նաև ճանապարհային երթևեկության կազմակերպման կահավորանքի շինարարության (տեղադրման), շահագործման, նորոգման և պահպանման ֆինանսավորումն իրականացվում է ՀՀ պետական բյուջեի միջոցների հաշվին (բյուջետային ծախսային ծրագրերի գլխավոր կարգադրիչը պետական ճանապարհային մարմինն է):
Ինչ վերաբերում է այն պնդմանը, որ առաջարկվող փոփոխությունը չընդունելու դեպքում բնակավայրերի համար քաղաքաշինական քաղաքականության առումով նպատակահարմար չի լինի բնակավայրի տարածքում ունենալ գովազդային վահանակներ, ինչի արդյունքում արտաքին գովազդը փաստացի կվերանա ՀՀ մարզային բնակավայրերից, հայտնում ենք, որ Երևան քաղաքից բացի մյուս համայնքներում համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների օտարման շերտերում և պաշտպանական գոտիներում գովազդային վահանակ տեղադրելու թույլտվություն տրամադրելու և համապատասխանաբար տեղական տուրք գանձելու կարգավորումներ սահմանված չեն, և տվյալ դեպքում, գովազդային վահանակ տեղադրելու համաձայնությունը՝ միջպետական և հանրապետական նշանակության ճանապարհների (ներառյալ պաշտպանական գոտիները) մասով տալիս է ՀՀ տարածքային կառավարման և ենթակառուցվածքների նախարարությունը, իսկ մարզային նշանակության ճանապարհների մասով՝ համապատասխան մարզպետը, հետևապես, Երևան համայնքից բացի մյուս համայնքները չեն կարող սահմանափակել համայնքների վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհներին գովազդային վահանակ տեղադրելու հնարավորությունը:
Հաշվի առնելով վերոնշյալը՝ առաջարկում ենք ևս մեկ անգամ քննության առնել ներկայացված առաջարկությունը և նախագծով առաջարկվող կարգավորումները սահմանել միայն Երևան համայնքի վարչական սահմանների միջով անցնող՝ ՀՀ ընդհանուր օգտագործման պետական ավտոմոբիլային ճանապարհների տարանցիկ հատվածներում (այդ թվում՝ այդ ճանապարհների օտարման շերտերում և պաշտպանական գոտիներում) տեղադրվող գովազդային վահանակների մասով:
Միաժամանակ, հայտնում ենք, որ ներկայացված առաջարկության չընդունման պարագայում, նախագծով առաջարկվող փոփոխությունների կիրառումն ապահովելու նպատակով անհրաժեշտություն կառաջանա շրջանառության մեջ դնել նաև «Տեղական տուրքերի և վճարների մասին» ՀՀ օրենքում, ՀՀ կառավարության 19.01.2006թ. N765‑Ն և 13.02.2014թ. N265‑Ն որոշումներում համապատասխան փոփոխություններ նախատեսող նախագծեր:
2. Նախագծի 2-րդ հոդվածի վերաբերյալ ՀՀ ՊԵԿ 13.11.2019թ. N01/3-3/71574-2019 գրությամբ ներկայացված առաջարկությունները չեն ընդունվել, այնինչ նախագծերին կից ներկայացված ամփոփաթերթին համապատասխան՝ այդ առաջարկություններն ընդունվել են: Հաշվի առնելով առաջարկվող փոփոխությունների կարևորությունը՝ առաջարկում ենք ներկայացված առաջարկություններին համապատասխան խմբագրել նախագծի 2-րդ հոդվածը, ինչպես նաև նույն հոդվածի 2-րդ կետի երկրորդ պարբերությամբ առաջարկվող լրացումը կատարել ՀՀ հարկային օրենսգրքի 185-րդ հոդվածի 3-րդ մասում:
3. «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին, «Գովազդի մասին» Հայաստանի Հանրապետության օրենքում փոփոխություններ և լրացումներ կատարելու մասին» և Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքների նախագծերով հետին ուժ տալու կարգավորումները ենթակա են լրացուցիչ հիմնավորման և քննարկման։
	
	1․ Օրենքի փոփոխության առաջարկի գլխավոր իմաստը հանդիսանում է բացառության մեջ բացի Երևան քաղաքից ՀՀ մարզերի բնակավայրերը ներգրավվելը: Նպատակը – Երևան քաղաքին և ՀՀ մարզերին համահավասար զարգացման պայմաններ ապահովվելու, տեղական բյուջեների համալրման լրացուցիչ հնարավորություններ ստեղծելու, բնակավայրերի քաղաքաշինական զարգացման և ճարտարապետական տեսքի առումով տեղական համայնքների իրավասությունը չսահմանափակելը: 
ՀՀ 2016 թվականի հոկտեմբերի 4-ի Հարկային օրենսգրքի փոփոխության կիրառումը առաջացրել է Երևան քաղաքի և մարզային բնակավայրերի տեղական ինքնակառավարման մարմինների արձագանքները այն մասով, որ առաջարկվող փոփոխությունը չընդունելու դեպքում բնակավայրերի համար քաղաքաշինական քաղաքականության առումով նպատակահարմար չի լինի բնակավայրի տարածքում ունենալ գովազդային վահանակներ, ինչի արդյունքում արտաքին գովազդը փաստացի կվերանա ՀՀ մարզային բնակավայրերից, բազմաթիվ տնտեսավարող սուբյեկտներ կզրկվեն բիզնեսից, իսկ պետությունը վճարվող հարկերից և այդ վահանակների վրա անվճար սոցիալական գովազդ տեղադրելու հնարավորությունից:














































































































































































































































Կատարվել են համապատասխան փոփոխությունները



































3․ Համաձայն ՀՀ Արտաքին գովազդի զարգացման խորհուրդ ՀԿ-ի տրամադրած տեղեկատվության ՀՀ մարզերում առկա գովազդային վահանակների գերակշիռ մասը չնչին բացառությամբ փաստացի տեղադրված են բնակավայրերի կենտրոնական փողոցների վրա, որոնք հանդիսանում են միջպետական, հանրապետական կամ մարզային ճանապարհների մաս:
Բնակավայրերում գովազդային վահանակները տեղադրվել են համաձայն Գովազդի մասին օրենքի, տեղական ինքնակառավարման մարմինների որոշման հիման վրա, մինչև Հարկային օրենսգրքի փոփոխությունը և ՀՀ կառավարության 13.02.2014թ. N265-Ն որոշման ընդունումը, և դրանց համար տեղադրման օրվանից հաշվարկվել և գանձվել է տեղական տուրքեր համաձայն համայնքների ավագանիների սահմանած դրույքաչափերի: 
Հետին ուժ չտալու դեպքում տնտեսավարող սուբյեկտները ստիպված կլինեն պահանջել տեղական ինքնակառավարման մարմիններից հետ փախանցել արդեն վճարված տեղական տուրքերը և այդ ժամկետի համար վճարել ճանապարհային հարկ, որը ծավալով զգալիորեն պակաս կլինի վճարված տուրքերից:

	7. 
	ՀՀ ոստիկանություն
	Առաջարկություններ  և  դիտողություններ  չկան
	Ընդունվել է ի գիտություն
	

	8. 
	Քաղաքաշինության˒ տեխնիկական և հրդեհային անվտանգության տեսչական մարմին
	Առաջարկություններ  և  դիտողություններ  չկան
	Ընդունվել է ի գիտություն
	

	9. 
	Երևանի քաղաքապետարան
	Նախագծերի փաթեթը արժանացել է հավանության, միաժամանակ առաջարկել են՝
1․ Ներկայացված փաթեթում ներառված նախագծերում «բացառությամբ համայնքների վարչական սահմանների միջով անցնող տարանցիկ հատվածներում» բառերը փոխարինել համապատասխանաբար «բացառությամբ Երևան քաղաքի վարչական սահմանում գտնվող և (կամ) համայնքների վարչական սահմանների միջով անցնող տարանցիկ հատվածներում» բառերով։
2․ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագիծը լրացնել նոր 1․1-ին հոդվածով հետևյալ բովանդակությամբ․
«Հոդված 1․1․ Օրենսգրքի 186-րդ հոդվածիր 1-ին մասի 3-րդ կետում «տեղադրելը» բառից հետո լրացնել «բացառությամբ Երևան քաղաքի վարչական սահմանում գտնվող և (կամ) համայնքների վարչական սահմանների միջով անցնող տարանցիկ հատվածներում» բառերով։»։
3․ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագծի 4-րդ հոդվածի 1-ին մասն առաջարկում ենք շարադրել հետևյալ խմբագրութմաբ․
«1) 1-ին մասի «այդ թվում» բառերը փոխարինել « բացառությամբ Երևան քաղաքի վարչական սահմանում գտնվող և (կամ)» բառով, իսկ 1-ին մասի 1-ին կետից հանել «անկախ գովազդային վահանակի պաստառի առկայությունից (գովազդի տարածումը դադարեցնելու հանգամանքից) կամ դրա փոփոխությունից» բառերը,»։

	Չի ընդունվել
	Նախագծերն արդեն իսկ վերաբերում են բոլոր համայնքներին,այդ թվում՝ Երևան համայնքին։

	10. 
		ՀՀ Տավուշի
մարզպետարան



	Առաջարկություններ  և  դիտողություններ  չկան
	Ընդունվել է ի գիտություն
	

	11. 
	ՀՀ Լոռու մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	12. 
	ՀՀ Սյունիքի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	13. 
	ՀՀ Գեղարքունիքի մարզպետարան

	Առաջարկություններ  և  դիտողություններ  չկան
	Ընդունվել է ի գիտություն
	

	14. 
	ՀՀ Վայոց ձորի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	15. 
	ՀՀ Շիրակի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	16. 
	ՀՀ Արագածոտնի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	17. 
	ՀՀ Արարատի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	18. 
	ՀՀ Արմավիրի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	19. 
	ՀՀ Կոտայքի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	20. 
	ՀՀ արդարադատության նախարարություն

	««Ավտոմոբիլային ճանապարհների մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածով լրացվող օրենքի 14-րդ հոդվածի 6-րդ մասում նախատեսվում է, որ ընդհանուր օգտագործման պետական և ընդհանուր օգտագործման ոչ պետական ավտոմոբիլային ճանապարհներին գովազդի (գովազդային վահանակի) (...) ապօրինի կամ օրենքի խախտմամբ տեղադրված գովազդային վահանակի ապամոնտաժման կարգը սահմանում է Հայաստանի Հանրապետության կառավարությունը:
Գտնում ենք, որ անհրաժեշտ է նշված դրույթի անհրաժեշտ է հանել «կամ օրենքի խախտմամբ» բառերը, քանի որ դրանք ներառվում են «ապօրինի» տերմինի մեջ:

	Ընդունվել է
	Կատարվել է համապատասխան փոփոխությունը

	21. 
	Վարչապետի աշխատակազմի
Տարածքային զարգացման և շրջակա միջավայրի հարցերի վարչություն
(Վարչապետի
03․02․2020թ․-ի
N 02/12.12/3286-2020 հանձնարարական)

	Հայաստանի Հանրապետության հարկային օրենսգրքում փոփոխություններ և լրացումներ կատարելու մասին, Հայաստանի Հանրապետության գովազդի մասին օրենքում փոփոխություններ և լրացումներ կատարելու մասին և Հայաստանի Հանրապետության ավտոմոբիլային ճանապարների մասին օրենքում փոփոխություններ կատարելու մասին ՀՀ օրենքների նախագծերի փաթեթի (այսուհետ՝ նախագծերի փաթեթի) վերաբերյալ առկա են հետևյալ նկատառումները.

Հաշվի առնելով, որ նախագծերի փաթեթով հստակեցվում են Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդ տեղադրելու համար հարկման բազան, դրանց հաշվարկման և վճարման ընթացակարգերը, սակայն նախագծերի փաթեթով «բացառությամբ` համայնքների վարչական սահմանների միջով անցնող տարանցիկ հատվածներում» եզրույթը նախատեսելով՝ ստացվում է, որ վերոնշյալ կարգավորումները չեն տարածվում համայնքների վարչական սահմանների ներսում: Միաժամանակ, հաշվի առնելով, որ ՀՀ ողջ տարածքը, բացի Սևանա լճի հայելային մակերևույթից, հանդիսանում է ՀՀ որևէ վարչատարածքային միավորի, մասնավորապես՝ համայնքի վարչական մաս, պարզաբանման կարիք ունի ներկայացված նախագծերի փաթեթում վերոնշյալ եզրույթի կիրարկման նպատակահարմարությունն առ այն, թե տվյալ կարգավորմամբ, ո՞ր տարածքների (տվյալ դեպքում՝ համայնքների վարչական սահմանների միջով անցնող տարանցիկ հատվածների) մասին է խոսքը:    

Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքի նախագիծ
    1. Լրացուցիչ հիմնավորման կարիք ունի առանձին դեպքում նախագծի 3-րդ հոդվածով առաջարկվող ՀՀ հարկային օրենսգրքի 185-րդ հոդվածում նոր կետով համալրմամբ սահմանվող՝ սոցիալական գովազդը գովազդի այլ տեսակներով փոխարինվելու դեպքում՝ գովազդի տեղադրման թույլտվության տրամադրման և  բովանդակության նկատմամբ վերահսկողության իրականացման լիազոր մարմնի սահմանման անհրաժեշտության հարցը, հաշվի առնելով, որ՝ ՀՀ օրենսդրությամբ, ընդհանուր առմամբ, միջպետական, հանրապետական և մարզային նշանակության ավտոմոբիլային ճանապարհներին, ինչպես նաև այդ ճանապարհների օտարման շերտերում և պաշտպանական գոտիներում գովազդի գործունեության նկատմամբ վերահսկողության հարցն արդեն իսկ կարգավորված է: Այնուհանդերձ, եթե տվյալ կարգավորման անհրաժեշտությունն առկա է, ապա կարծում ենք, որ նպատակահարմար է անդրադառնալ հետևյալ դեպքերի նկատմամբ վերահսկողության իրականացման գործընթացին ևս՝ ի սկզբանե գովազդի այլ տեսակների տեղադրման և նրանց նկատմամբ վերահսկողության դեպքին, գովազդի այլ տեսակները սոցիալական գովազդով փոխարինվելու դեպքին և նրանց նկատմամբ վերահսկողության դեպքին, ինչպես նաև ի սկզբանե սոցիալական գովազդի տեղադրման և վերջինիս նկատմամբ վերահսկողության դեպքին: 
[bookmark: _Hlk35251351]2. Նախագծի 5-րդ հոդվածի 3-րդ կետի համաձայն առաջարկվում է փոփոխություն կատարել ՀՀ հարկային օրենսգրքի 190-րդ հոդվածում, որը տարընթերցման տեղիք է տալիս, հաշվի առնելով այն հանգամանքը, որ   հնարավոր են դեպքեր, երբ այս կարգավորմամբ պայմանավորված, ապրանքներ արտադրող կամ այլ ծառայություններ մատուցող կազմակերպությունները, չհանդիսանալով մասնագիտացված գովազդային ծառայություններ մատուցող կազմակերպություններ և ստանալով միջպետական, հանրապետական և մարզային նշանակության ավտոմոբիլային ճանապարհներին, ինչպես նաև այդ ճանապարհների օտարման շերտերում և պաշտպանական գոտիներում արտաքին գովազդի վահանակների տեղադրման թույլտվություններ, կարող են սեփական գովազդային վահանակների վրա զետեղել իրենց կազմակերպության գովազդը և անուղղակիորեն գովազդել իրենց արտադրանքներն ու այլ ծառայությունները, որոնք ասոցացվում են այդ կազմակերպության անվանման հետ, այդպիսով՝ անհավասար մրցակցային պայմաններ ստեղծելով շուկայի մյուս մասնակիցների համար:
3. Ելնելով նախագծի բովանդակությունից և նշված նախատեսվող փոփոխության տրամաբանությունից՝ պարզ չէ, թե ինչո՞ւ անդրադարձ չի կատարվում օրենսգրքի հոդված 195-ի 1-ին կետով նախատեսված «այդ թվում` համայնքների վարչական սահմանների միջով անցնող տարանցիկ հատվածներում»
կարգավորմանը:
Հայաստանի Հանրապետության գովազդի մասին օրենքում փոփոխություններ և լրացումներ կատարելու մասին ՀՀ օրենքի նախագիծ
Նախագծի 1-ին հոդվածով նախատեսվում է նոր պարբերություններով լրացնել գործող օրենքի 13.1 հոդվածը, սակայն պարզ չէ, թե ի՞նչ մասի կամ մասերի մասին է խոսքը:


	











Ընդունվել է 


























Ընդունվել է 




























Ընդունվել է 



























Ընդունվել են 




	











Կատարվել է համապատասխան փոփոխությունը
























Կատարվել է փոփոխություն, մասնավորապես նախագծից հանվել է հիշյլա դրույթը․
























Նախագծում կատարվել է համապատասխան հստակեցում

























Կատարվել են համապատասխան փոփոխությունները

	22. 
	Վարչապետի աշխատակազմի
Տարածքային զարգացման և շրջակա միջավայրի հարցերի վարչություն
(Վարչապետի
02․04․2020թ․-ի
N 02/12.23/10895-2020 հանձնարարական)

	Հայաստանի Հանրապետության հարկային օրենսգրքում փոփոխություններ և լրացումներ կատարելու մասին , Հայաստանի Հանրապետության գովազդի մասին օրենքում փոփոխություններ և լրացումներ կատարելու մասին և Հայաստանի Հանրապետության ավտոմոբիլային ճանապարների մասին օրենքում փոփոխություններ կատարելու մասին ՀՀ օրենքների նախագծերի փաթեթի (այսուհետ՝ նախագծերի փաթեթի) վերաբերյալ առկա են հետևյալ նկատառումները.

Հաշվի առնելով, որ նախագծերի փաթեթով հստակեցվում են Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդ տեղադրելու համար հարկման բազան, դրանց հաշվարկման և վճարման ընթացակարգերը, սակայն նախագծերի փաթեթով «բացառությամբ` համայնքների վարչական տարածքով անցնող տարանցիկ հատվածներում» եզրույթը նախատեսելով՝ ստացվում է, որ վերոնշյալ կարգավորումները չեն տարածվում համայնքների վարչական սահմանների ներսում: Միաժամանակ, հաշվի առնելով, որ ՀՀ ողջ տարածքը, բացի Սևանա լճի հայելային մակերևույթից, հանդիսանում է ՀՀ որևէ վարչատարածքային միավորի, մասնավորապես՝ համայնքի վարչական մաս, պարզաբանման կարիք ունի ներկայացված նախագծերի փաթեթում վերոնշյալ եզրույթի կիրարկման նպատակահարմարությունն առ այն, թե տվյալ կարգավորմամբ, ո՞ր տարածքների (տվյալ դեպքում՝ համայնքների վարչական սահմանների միջով անցնող տարանցիկ հատվածների) մասին է խոսքը (նախագծին կից ներկայացված ամփոփաթերթում նշված է, որ սույն նկատառումն ընդունվել է, սակայն խմբագրման արդյունքում չեն կատարվել անհրաժեշտ բովանդակային փոփոխությունները, ինչի արդյունքում տվյալ դրույթը շարունակում է լինել խնդրահարույց):


Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքի նախագիծ

1.  Նախագծի 5-րդ հոդվածի 3-րդ կետի համաձայն առաջարկվում է փոփոխություն կատարել ՀՀ հարկային օրենսգրքի 190-րդ հոդվածում, որը տարընթերցման տեղիք է տալիս, քանի որ հասկանալի չէ, թե ո՞վ և ի՞նչ չափորոշիչների հիման վրա, կամ ի՞նչ ընթացակարգով է որոշում՝ մասնագիտացված է տվյալ կազմակերպությունը, որպես գովազդային ծառայություններ մատուցող, թե՝ ոչ:
2.  Ելնելով նախագծի բովանդակությունից և նշված նախատեսվող փոփոխության տրամաբանությունից՝ պարզ չէ, թե ինչո՞ւ անդրադարձ չի կատարվում նախագծի հոդված 4-ով առաջարկվող և օրենսգրքի հոդված 187-ի 4-րդ մասով նախատեսվող («բացառությամբ` համայնքների վարչական սահմանների միջով անցնող տարանցիկ հատվածներում») կարգավորմանը:

Հայաստանի Հանրապետության գովազդի մասին օրենքում փոփոխություններ և լրացումներ կատարելու մասին ՀՀ օրենքի նախագիծ

1.  Նախագծի 1-ին հոդվածով նախատեսվում է նոր պարբերություններով լրացնել գործող օրենքի 13.1 հոդվածը, սակայն պարզ չէ, թե այդ դեպքում ի՞նչ մասի կամ մասերի մասին է խոսքը (նախագծին կից ներկայացված ամփոփաթերթում նշված է, որ նկատառումն ընդունվել է, սակայն անհրաժեշտ շտկումները չեն կատարվել):

	Ընդունվել են 

	Կատարվել են համապատասխան փոփոխությունները







